
ՀՀ կառավարության որոշման նախագծի 
1.  Ընթացիկ իրավիճակը և իրավական ակտի ընդունման անհրաժեշտությունը.
ՀՀ կառավարության 04․01․2024թ․ N 12-Ա «Գույք նվիրաբերելու մասին» որոշման հիմքով Հայաստանի Հանրապետության Լոռու մարզ, համայնք Ֆիոլետովո, 2-րդ փողոց, 44 դպրոց հասցեից առանձնացված, Հայաստանի Հանրապետության Լոռու մարզ, համայնք Ֆիոլետովո, 2-րդ փողոց, 44/1 հասցեում գրանցված, 0.137621 հեկտար մակերեսով հողամասը նվիրաբերվել է ՀՀ Լոռու մարզի Ֆիոլետովո համայնքին (այսուհետ՝ Համայնք)՝ Համայնքի կողմից մանկապարտեզ կառուցելու նպատակով։
ՀՀ Լոռու մարզպետը գրությամբ դիմել է ՀՀ ՏԿԵՆ պետական գույքի կառավարման կոմիտե՝ տեղեկացնելով, որ մարզպետի աշխատակազմին է դիմել Համայնքի ղեկավարը՝ դպրոցի տարածքից ևս 990 քառ․ մետր մակերեսով հողատարածքի հատկացման համար միջնորդելու խնդրանքով։
Համայնքի ղեկավարը հայտնել է, որ ֆինանսավորման բավարար միջոցներից ելնելով, հնարավորություն է ընձեռվել մեկ խմբով մանկապարտեզի փոխարեն կառուցել երկու խմբով մանկապարտեզ, որի նորմատիվ պահանջները ապահովելու նպատակով անհրաժեշտ է առնվազն 2000 քառ․ մետր տարածք:
Բարձրացված հարցը քննարկվել է ՀՀ ԿԳՄՍ նախարարության և ՀՀ քաղաքաշինության, տեխնիկական և հրդեհային անվտանգության տեսչական մարմնի հետ և վերջիններիս կողմից տրվել է դրական դիրքորոշում՝ դպրոցի տարածքից համապատասխան մակերեսով հողամասի առանձնացումը ՀՀ օրենսդրությամբ սահմանված քաղաքաշինական նորմերին համապատասխան իրականացնելու պայմանով՝ չխոչընդոտելով սովորողների ազատ տեղաշարժը։
ՀՀ Լոռու մարզպետի և վերը նշված մարմինների հետ իրականացված քննարկումների արդյունքների հիմքով կատարվել է մարզ Լոռի, համայնք Ֆիոլետովո, 2-րդ փողոց, 44 հասցեում գտնվող անշարժ գույքի բաժանում և գույքից առանձնացվել է 990 քառ. մետր մակերեսով տարածք։
Հիմք ընդունելով ՀՀ կառավարության դեկտեմբերի 19-ի թիվ 2037-Ա որոշման 4-րդ կետը և N 2 հավելվածով հաստատված կարգի 9-րդ կետը, ինչպես նաև ՀՀ Լոռու մարզպետի գրությունը՝ մշակվել է «Գույք նվիրաբերելու մասին» Կառավարության նախագիծը։
2. Ակնկալվող արդյունքը․
[bookmark: _GoBack]Նախագծի ընդունմամբ մարզ Լոռի, համայնք Ֆիոլետովո, 2-րդ փողոց, 44 հասցեից առանձնացված, Լոռու մարզ, համայնք Ֆիոլետովո, 2-րդ փողոց, 44/2 հասցեում գտնվող, 990 քառ. մետր մակերեսով հողամասը կնվիրաբերվի Համայնքին՝ մանկապարտեզի շենքի կառուցման համար հատկացված հողամասն ընդլայնելու նպատակով, ինչի արդյունքում կապահովվի 50 տեղ հզորությամբ մանկապարտեզի կառուցման աշխատանքների իրականացումը՝ սահմանված քաղաքաշինական նորմերին համապատասխան։

3.	Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության տարածքային կառավարման և ենթակառուցվացքների նախարարության պետական գույքի կառավարման կոմիտեի կողմից։

4․ Կապը  ռազմավարական փաստաթղթերի հետ.
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Պետական սեփականություն հանդիսացող` Լոռու մարզ, համայնք Ֆիոլետովո, 2-րդ փողոց, 44/2 հասցեում գտնվող, 990 քառ. մետր մակերեսով հողամասը Համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
6. Պետական բյուջեի եկամուտներում և ծախսերում սպասվելիք փոփոխությունների մասին. 
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:
